
GOUVÈNÈ CUOMO REMÈSYE SEKRETÈ USDA VILSAK POU AKSYON RAPID LI SOU APWOBASYON POU 

KONBAT ESPÈS KAP ANVAYI NAN FINGER LAKES NATIONAL FOREST 

 

Demann Deziyasyon an Jwenn Apwobasyon Ayè nan Depatman Agrikilti Ameriken nan Kad 2014 

Federal Farm Bill la 

 

 

Gouvènè Andrew M. Cuomo jodi a te remèsye Sekretè USDA Thomas Vilsack ak Administrasyon Obama 

a pou aksyon rapid yo pou konbat espès kap anvayi, sitou Hemlock Wooly Adelgi la, nan Finger Lakes 

National Forest, sèl Forè Nasyonal ki anndan fwontyè eta a. Nan dat 8 avril, Gouvènè Cuomo te ekri yon 

lèt voye bay Sekretè Vilsack pou mande yo deklare Finger Lakes National Forest kòm yon “Zòn Ensèk ak 

Tretman Maladi” dapre 2014 Federal Farm Bill la, kap bay eta a posiblite pou l jwenn bourad lajan kap 

pèmèt li konbat espès kap anvayi anndan fwontyè forè a. Ayè, USDA te anonse deziyasyon pou ede 94 

zòn forè nasyonal nan 35 eta, tankou Finger Lakes National Forest, pou rezoud pwoblèm menas ensèk ak 

maladi kap minen forè epi ogmante chans pou gen dife nan forè. Detay sou bourad lajan nan New York 

pral anonse nan yon dat pi devan.  

 

“Finger Lakes National Forest se yon trezò Eta New York epi deziyasyon sa pral ede asire sante li pou ane 

kap vini yo,” te deklare Gouvènè Cuomo. “Espès kap anvayi menase ekosistèm frajil nou an epi mwen 

remèsye Sekretè Vilsack pou atansyon li ak aksyon rapid li sou kesyon sa.” 

 

Pou kounye a, Hemlock Wooly Adelgid se pi gwo menas pou ekosistèm lan nan Finger Lakes National 

Forest. Li soti nan peyi Japon ak Chin, manje nan baz zegwi hemlock yo epi rantre nan selil estokaj manje 

nan pye bwa a. Alimantasyon sa abouti nan lanmò zegwi yo ak boujon tèminal yo epi alafen pral koze 

deperisman grav oswa lanmò pye bwa a. Yo te dekouvri l pou premye fwa nan Eta New York nan 

kòmansman lane 1980 yo nan Hudson Valley epi li ogmante pandan lane ki fenk pase yo. Tou lotre jou, 

yo te jwenn li nan Allegany State Park nan rejyon Lwès New York.  

 

Ti pis la difisil pou jere paske li gen yon kapasite repwodiksyon ki wo anpil. Pèt Hemlocks la nan forè 

rejyon nò se yon pwoblèm paske hemlock la okipe yon nich byen espesifik epi se yon pye bwa ki viv 

lontan anpil antan nòmal. Pèt forè hemlock lakòz espesifikman rechofman tanperati dlo ki ka gen aji sou 

pwason, popilasyon anfibyen ak envètebre epi deranje chèn alimantè a. Pèt lonbraj Hemlock la ka tou 

gen yon konsekans negatif sou gwo kantite plant nan soubwa ki renmen lonbraj.  

 

“Mwen tèlman kontan Finger Lakes National Forest pral deklare zòn ensèk ak tretman maladi epi konsa 

pral kalifye pou resevwa bourad lajan enpòtan pou pwoteje trezò sa nasyon ak eta a genyen an,” te 

deklare Senatè ameriken Kirsten Gillibrand ki te travay ak USDA pou jwenn apwobasyon. Senatè 

Gillibrand se premye Nouyòkè ki gen prèske 40 lane nan Komite Agrikilti Sena a. “Deklarasyon sa pral 

nan enterè sante ak vitalite forè nasyonal sa, pou ede pwoteje ekosistèm enpòtan sa ki se yon poto 

mitan pou touris ak devlopman ekonomik nan Rejyon Finger Lakes Eta New York.” 

 

Kongrèsman Tom Reed te di konsa, “Efò pou konbat espès kap anvayi ede pran swen resous natirèl ak tè 

agrikòl nou yo nan Eta New York. Rekonesans sa USDA bay la pral kowòdone efò onivo federal ak eta a 

pou rezoud pwoblèm espès kap anvayi nan rejyon nou an epi ede diminye dega yo ka genyen sou 

ekonomi ak anviwonman.” 

 

Delege Agrikilti eta a, Richard A. Ball, te di konsa, “Espès kap anvayi ap fè ravaj sou tè agrikòl ak forè, epi 

se sèlman atravè efò konsantre n ap kapab anpeche yo gaye tout kote. Rekonesans sa pèmèt eta a 

jwenn lajan federal ki pral ede pwoteje youn nan resous natirèl yo pi renmen nan Rejyon Finger Lakes la 

epi pral ede konsève bote li pandan plizyè jenerasyon.”  

 

Delege Depatman Deta Pwoteksyon Anviwonman, Joe Martens, te di konsa, “Gouvènè Cuomo konnen 

yon anviwonman natirèl sen se yon bagay esansyèl pou ekonomi ak kalite vi New York. DEC kontinye 

travay ak ajans lòt eta ak patenè lokal ak federal pou elimine adelgid wooly epi deziyasyon sa pral pote 

lajan federal pou ede nou rapousiv ak efò ki pou pwoteje Finger Lakes National Forest la.” 

 

Nan mwa jiyè 2012 Gouvènè Cuomo te siyen yon lwa pou pwoteje wout sou dlo ak abita natirèl New 

York kont devastasyon espès k ap anvayi yo genyen sou anviwònman. Nouvo lwa a te bay Depatman 

Pwoteksyon Anviwònman ak Depatman Agrikilti ak Mache otorite pou yo kontwole lavant, acha, 

posesyon, entwodiksyon, enpòtasyon ak transpò espès k ap anvayi yo, epi li te fikse sanksyon pou moun 

ki vyole regleman sa yo.  

 

Pou plis enfòmasyon sou espès kap anvayi isit nan Eta New York, tanpri vizite New York State Invasive 

Species Clearinghouse nan: www.nyis.info.  

